
SINOPSIS 

Praktikum merupakan salah satu komponen penting dalam kurikulum latihan Guru 
Bimbingan dan Kaunseling Sekolah Rendah (GBKSR). Bentuk penyeliaan praktikum 
yang diterima oleh GBKSR menentukan pengetahuan dan kemahiran sebenar GBKSR. 
Tujuan kajian ini  adalah untuk meneroka proses dan bentuk-bentuk amalan pensyarah-
penyelia semasa menyelia praktikum GBKSR. Secara khususnya ia memberi maklumat 
tentang bagaimana pelaksanaan proses penyeliaan dan apakah bentuk-bentuk amalan 
yang dipraktikkan oleh pensyarah-penyelia semasa menyelia praktikum GBKSR. Kajian 
ini dijalankan dalam kalangan tujuh orang pensyarah-penyelia praktikum GBKSR di 
Institut Pendidikan Guru (IPG) sebagai sumber data primer dan 21 orang guru pelatih 
sebagai sumber data sekunder. Pendekatan kajian adalah kualitatif jenis kajian kes. Data 
dipungut menggunakan tiga kaedah iaitu pemerhatian, temu bual dan dokumen 
berkaitan. Teoritikal kajian berasaskan Model Penyeliaan Pendekatan Bersistem oleh 
Holloway (1995). Data dianalisis secara manual menggunakan prosedur program 
Nvivo. Kesahan data diperoleh melalui semakan partisipan dan pakar. Manakala 
kebolehpercayaan data diperoleh melalui proses triangulasi. Penyelidik juga 
menggunakan prosedur jejak audit, penerangan yang terperinci, semakan rakan sekerja 
dan indeks analisis Cohen Kappa untuk meningkatkan kebolehpercayaan data. Dapatan 
kajian dikategorikan kepada empat konstruk iaitu fasa-fasa penyeliaan, fokus 
penyeliaan, kaedah-kaedah penyeliaan dan bentuk amalan penyeliaan. Dapatan kajian 
menunjukkan pensyarah-penyelia membahagikan proses penyeliaan kepada tiga fasa 
iaitu sebelum, semasa dan selepas penyeliaan.  Didapati juga pensyarah-penyelia 
memberi fokus kepada empat aspek dalam penyeliaan iaitu klinikal, pentadbiran, 
program dan kemahiran bimbingan di dalam kelas. Untuk menjayakan proses 
penyeliaan praktikum GBKSR, empat kaedah telah digunakan iaitu secara langsung, 
bertulis, rakaman dan kaedah gabungan antara secara langsung dengan  rakaman. 
Seterusnya dapatan juga menunjukkan pensyarah-penyelia  mempraktikkan enam 
bentuk amalan tersendiri yang relevan dengan aspek penyeliaan dan keperluan guru 
pelatih semasa melaksanakan penyeliaan praktikum GBKSR. Amalan yang 
dipraktikkan semasa menyelia praktikum ialah amalan mendidik, amalan sebagai 
kaunselor, pemodelan, amalan menilai, amalan memberi contoh dan mengarah. Semua 
dapatan kajian dikategorikan dalam satu tema, tiga subtema, 18 kategori, 20 
subkategori, 11 elemen dan dua subelemen. Dapatan kajian menunjukkan penambahan 
dari segi fungsi dan peranan penyeliaan praktikum berbanding dengan fungsi dan 
peranan penyeliaan dalam Model Penyeliaan Pendekatan Bersistem yang menjadi 
kerangka teoritikal kajian. Dapatan keseluruhan kajian dirumuskan dalam bentuk 
matriks dan dikenali sebagai matriks penyeliaan praktikum GBKSR. Antara implikasi 
yang timbul daripada kajian ini ialah pada dasar pengambilan guru pelatih, latihan dan 
kursus dan implikasi pada penyelia dan pendidik kaunselor. Cadangan kajian lanjutan 
juga diutarakan bagi memantapkan kajian dalam aspek penyeliaan praktikum 
kaunseling.   

THE PATTERNS OF PRACTICUM SUPERVISION OF PRIMARY SCHOOL 

GUIDANCE AND COUNSELING TEACHERS 
  

SYNOPSIS 
 
Practicum is one of the important components in the training curriculum of the primary 
school Guidance and Counselling Teachers (PSGCT). The patterns of practicum 
supervision carried out on these teachers determines the true knowledge and skills of the 
primary school Guidance and Counselling teachers. The aim of this study is to explore 
the processes and practices of the supervisors in implementing the practicum 
supervision. Specifically, it provides information on how the process of practicum 
supervision is implemented.  The study is carried out on seven Institute of the Teacher 
Education (ITE) lecture of supervisors of PSGCTs the source of primary data and 
twenty-one teacher trainees  as the source of secondary data. The approach used in the 
research is the qualitative case study. Three methods of data collection are used, 
namely, observations, interviews and the related document of the theoretical research 
based on the Systematic Supervision Approach Model by Holloway (1995). The data 
are analyzed manually using the Nvivo programme. Its validity is obtained after 
the participants and experts have scrutinized the data. Simultaneously, the data 
reliability is obtained from triangulation process. The researcher also made used of audit 
trail, rich thick description, peer review and the Cohen Kappa analysis index. The 
findings of the study are categorized into four constructs which are the phases of 
supervision, the focus of supervision, the methods of supervision and finally its form of 
practice. The findings also reveal that the supervisors divide the process of supervision 
into three phases: the pre, the current and the post. It is also found that they focus on 
four supervision aspects, namely clinical, administration, program and skills in the 
classroom. To ensure the success of the PSGCTs supervision, four methods were used. 
These were the direct method, written, recording and the blend of the direct and 
recording methods. Subsequently, the findings also show that supervisors practise six 
types of personal routines which are relevant to supervision aspects and the needs of the 
PSGCT practicum teacher trainees. The practices or routines of supervisors when they 
conduct supervision are educating, counselling, role-modelling, assessing, citing 
exemplars and directing. The entire findings are grouped into one theme, three 
subthemes, 18 categories, 20 subcategories, 11 elements and two subelements. The 
findings reveal that there is an increase in the function and the role of  practicum 
supervision compared to the same aspects found in the Systematic Supervision 
Approach Model, which also serves as the framework of  theoretical research. The 
findings of the entire study are summarized in matrix form known as the PSGCTs 
Practicum Supervision Matrix. Implications of the study surface, among which are, the 
policy of recruiting teacher trainees, the training and courses as well as the implication 
on the supervisor and the counsellor educator. The researcher also put forward a 
suggestion that an extension of this study should be conducted to enhance the 
counselling practicum supervision aspects. 

